
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՀՈՒԼԻՍԻ 3-Ի № 904-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	ՀՀ ֆինանսների նախարարություն
	10-03-2026թ.
№ 01/2-1/5652-2026

	Ի կատարումն ՀՀ փոխվարչապետի ս.թ. մարտի 4-ի թիվ /02.31/5916-2026 հանձնարարականի, «Հայաստանի Հանրապետության կառավարության 2025 թվականի հուլիսի 3-ի թիվ 904-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։

	Ընդունվել է։



	ՀՀ պետական եկամուտների կոմիտե

	14-04-2025թ.
N 01/3-2/24732-2025

	«Հայաստանի Հանրապետության կառավարության 2025 թվականի հուլիսի 3-ի N 904-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ չունենք։

	Ընդունվել է։


	ՀՀ մրցակցության պաշտպանության հանձնաժողով

	12․03․2026թ․
/392-2026

	Հայաստանի Հանրապետության կառավարության 2025 թվականի հուլիսի 3-ի 
№ 904-Ն որոշման մեջ փոփոխություն կատարելու մասին» Կառավարության որոշման նախագծի (այսուհետ նաև՝ Նախագիծ) վերաբերյալ հայտնում ենք հետևյալը․
1. Նախագծի հավելված 1-ի 7-րդ կետի համաձայն՝ ոչ պատմական գնորդների միջև ներմուծման թույլատրելի ծավալը բաշխվում է հավասարաչափ, բայց ոչ ավելի, քան իր կողմից խնդրարկված և պատմական գնորդներին բաշխված միջին ծավալը:
Այդ կապակցությամբ առաջարկում ենք սահմանել հաշվարկման մեթոդ, սկզբունք կամ եղանակ, քանի որ հստակեցման անհրաժեշտություն կա ոչ պատմական գնորդի խնդրարկված ծավալի և պատմական գնորդներին բաշխված միջին ծավալի մասով, մասնավորապես, ոչ պատմական գնորդի հասանելիք ծավալը չպետք է գերազանցի․ 
ա) բոլոր պատմական գնորդներին բաշխված միջին ծավալը, թե՞ իր կողմից խնդրարկված ծավալը, քանի որ գործնականում այդ երկու թվերը կարող են չհամընկնել, հետևաբար հարց է առաջանում՝ նման պարագայում ո՞ր ցուցանիշը պետք է հիմք ընդունվի, որը չպետք է գերազանցել։
բ) եթե ոչ պատմական գնորդի հասանելիք ծավալը չպետք է գերազանցի ոչ պատմական գնորդի և պատմական գնորդների միջինի միջինը, ապա այս դեպքում հավանականություն կա որ հաշվարկային ծավալը կամ կգերազանցի խնդրարկված ծավալը կամ պակաս կլինի դրանից։ Նման պարագայում ևս անորոշություն է առաջանում ինչ սկզբունքով է անհրաժեշտ առաջնորդվել։
Հաշվի առնելով վերոգրյալը՝ առաջարկում ենք սահմանել հաշվարկման մեթոդ, սկզբունք կամ եղանակ։










1. Նախագծի հավելված 1-ի 8-րդ կետի համաձայն՝ եթե հայտատուները հայտը ներկայացնելու տարվանը նախորդող տարում  ստացել են սահմանված քանակով տվյալ ապրանքի ներմուծման համար լիցենցիա և հաշվետու ժամանակահատվածում չեն ներմուծել լիցենզիայով նախատեսված քանակը կամ սույն կարգի 9-րդ կետի 1-ին ենթակետի դրույթներին համապատասխան չեն հրաժարվելու իրենց հատկացված ծավալից, ապա սույն կարգի 6-րդ և 7-րդ կետերին համապատասխան վերջիններիս հասանելիք ծավալը պակասեցվում է նախորդ տարում չբերված քանակին համաչափ։
Նման պարագայում առաջին պայմանը ենթադրում է երկրորդ պայմանին համապատասխան ընթացակարգ, հետևաբար նշվածի հետ կապված առաջարկում ենք «․․․ քանակը կամ սույն կարգի 9-րդ կետի ․․․» բառերը փոխարինել «․․․ քանակը և սույն կարգի 9-րդ կետի ․․․» բառերով։

1. Նախագծի հավելված 32-րդ կետում ներկայացված տարբերակներից առաջարկում ենք կիրառել տարբերակ 2-ը։ Քանի որ ներմուծման թույլատրելի ծավալի բաշխումից առաջացած ծավալի երեք անգամ բաշխելուց հետո առաջացել է նոր չբաշխված ծավալ և այդ չբաշխված ծավալը տարբերակ 1-ի համաձայն բաշխելու պարագայում դրանից օգտվելու հնարավորությունը սահմանափակվում է կամ պատմական գնորդների կամ ոչ պատմական գնորդների համար, հետևաբար անհրաժեշտ է հավասար մրցակցային հնարավորություն ընձեռել բոլոր տնտեսավարող սուբյեկտների համար՝ օգտվելու այդ չբաշխված ծավալից։   

	




Չի ընդունվել։

Պատմական գնորդների համար հաշվարկի ելակետային ցուցանիշ է դիտարկվում վերջիններիս կողմից նախորդ 3 տարվա ընթացքում իրականացված ներմուծումները։
Ոչ պատմական գնորդների դեպքում որևէ հաշվարկային ելակետային ցուցանիշ չկա, ուստի վերջիններիս համար բաշխումը նախատեսվում է իրականացնել հավասարաչափ։ Միաժամանակ, հաշվի առնելով ոչ պատմական գնորդների կողմից բաշխված քանակների չներմուծելու ռիսկերը, նշված շրջանակի համար նախատեսվել է լրացուցիչ   կարգավորում՝ բաշխված ծավալները չպետք է գերազանցի պատմական գնորդներին բաշխված միջին ծավալը:
    
Ընդունվել է։ 











Ընդունվել է։

	[bookmark: _Hlk194048010]ՀՀ արդարադատության նախարարություն
	11․ 04․  2025թ
N /27․1/16077-2025

	Ի պատասխան ՀՀ փոխվարչապետի՝ ս.թ. մարտի 4-ի թիվ /02.31/5916-2026 հանձնարարականի՝ կից ներկայացվում է «Հայաստանի Հանրապետության կառավարության 2025 թվականի հուլիսի 3-ի թիվ 904-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։

ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2025 թվականի հուլիսի 3-ի N 904-ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ

	«Հայաստանի Հանրապետության կառավարության 2025 թվականի հուլիսի 3-ի N 904-ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
	1. Նախագծի հավելվածի 7-րդ կետի համաձայն՝ «Ոչ պատմական գնորդների միջև ներմուծման թույլատրելի ծավալը բաշխվում է հավասարաչափ, բայց ոչ ավելի, քան իր կողմից խնդրարկված և պատմական գնորդներին բաշխված միջին ծավալը:»։
	Գտնում ենք, որ խնդրահարույց է ոչ գնորդների միջև ներմուծման ծավալի բաշխման սահմանափակում նախատեսելը՝ պայմանավորված պատմական գնորդներին բաշխված ծավալով, քանի որ Նախագծի հավելվածի 3-րդ կետով նախատեսված է, որ «Սահմանափակման ենթակա ապրանքի ներմուծման թույլատրելի ծավալը բաշխվում է հետևյալ կերպ՝ 1) պատմական գնորդների համար` ներմուծման թույլատրելի ընդհանուր ծավալի 75 տոկոսը. 2) ոչ պատմական գնորդների համար՝ ներմուծման թույլատրելի ընդհանուր ծավալի 25 տոկոսը:», ինչից բխում է, որ տարբերակում պատմական և ոչ պատմական գնորդների միջև արդեն իսկ առկա է։
	Ընդ որում, նկատի ունենալով, որ թույլատրելի ծավալը բաշխվում է խնդրարկված ծավալին համապատասխան, ապա գտնում ենք, որ հնարավոր են դեպքեր, երբ ոչ պատմական գնորդների կողմից խնդրարկված ծավալը լինի ավելին քան պատմական գնորդների կողմից խնդրարկված ծավալը, սակայն գտնում ենք, որ այն չպետք է հանգեցնի ոչ պատմական գնորդների համար ներմուծման թույլատրելի ծավալի սահմանափակման, այն պայմաններում, երբ Նախագծում տարբերակում արդեն իսկ նախատեսված է։

















	2. Նախագծի հավելվածի 24-րդ կետի 1-ին ենթակետի համաձայն՝ «Լիազոր մարմինը՝ ներկայացված փաստաթղթերում թերություններ առկա չլինելու դեպքում կամ այդպիսիք առկա լինելու դեպքում դրանք սույն կարգի 22-րդ կետով սահմանված կարգով վերացնելուց հետո, 3 աշխատանքային օրվա ընթացքում տեղեկություն ստանալու նպատակով գրությամբ հարցում է ներկայացնում՝ Պետական եկամուտների կոմիտե՝ ոչ պատմական գնորդների կողմից ներմուծման լիցենզիայի առարկա հանդիսացող ապրանքի ապրանքային շուկայում ոչ պակաս, քան 1 տարի գործունեություն իրականացնելու մասին և այդ ժամանակահատվածում առարկա հանդիսացող ապրանքի շրջանառության ծավալի մասին՝ բացառությամբ ոչ պատմական գնորդ հանդիսացող մսամթերք արտադրողների․»:
	Իսկ Նախագծի հավելվածի 26-րդ կետի 2-րդ ենթակետով նախատեսված է, որ «Մեկանգամյա կամ գլխավոր լիցենզիա ստանալու մասին հայտը մերժվում է, եթե՝ կազմակերպությունները (սույն կարգի 2-րդ կետի 10-րդ ենթակետում նշված) ներմուծման սահմանափակման կիրառման տարվան անմիջապես նախորդող տարվա ընթացքում չեն իրականացրել գործունեություն ներմուծման լիցենզիայի առարկա հանդիսացող ապրանքի ապրանքային շուկայում կամ այդ ժամանակահատվածում նշված ապրանքի շրջանառության ծավալը պակաս է 25 (?) տոննայից․»
	Նշվածից բխում է, որ ոչ պատմական գնորդների կողմից ներմուծման լիցենզիայի առարկա հանդիսացող ապրանքի ապրանքային շուկայում ոչ պակաս, քան 1 տարի գործունեություն իրականացումը հավաստելու համար լիազոր մարմինը վերոնշյալի վերաբերյալ հարցում է ներկայացնում Պետական եկամուտների կոմիտե, բացի այդ, ներմուծման սահմանափակման կիրառման տարվան անմիջապես նախորդող տարվա ընթացքում չիրականացնելը հանգեցնում է մեկանգամյա կամ գլխավոր լիցենզիա ստանալու մասին հայտի մերժման։	
	Մինչդեռ Նախագծում սահմանված չէ ոչ պատմական գնորդների կողմից ներմուծման լիցենզիայի առարկա հանդիսացող ապրանքի ապրանքային շուկայում ոչ պակաս, քան 1 տարի գործունեություն իրականացնելու պարտադիր պահանջ, ինչի պայմաններում՝ գտնում ենք, որ խնդրահարույց է վերոնշյալ կարգավորումների նախատեսումը։
	Բացի այդ, հարկ է նշել, որ վերոնշյալ կարգավորումների միջև առկա է անհամապատասխանություն, քանի որ հարցում է կատարվում ոչ պակաս, քան 1 տարի գործունեություն իրականացնելու մասին, իսկ որպես մերժման հիմք է նախատեսվում ներմուծման սահմանափակման կիրառման տարվան անմիջապես նախորդող տարվա ընթացքում ներմուծման լիցենզիայի առարկա հանդիսացող ապրանքի ապրանքային շուկայում գործունեություն չիրականացնելը։ Ուստի նշվածով պայմանավորված ևս վերանայման անհրաժեշտություն կա՝ կոլիզիայի առաջացումից խուսափելու նպատակով։
	Այս առումով պարզ չէ նաև, թե ինչով է պայմանավորված ոչ պակաս, քան 1 տարի նշված ոլորտում աշխատանքային փորձ ունենալու վերաբերյալ պահանջի սահմանումը, նկատի ունենալով, որ դրա վերաբերյալ որևէ հիմնավորում առկա չէ: Միաժամանակ հարկ է նշել, որ ներկայումս գործող մի շարք համանման նորմատիվ իրավական ակտերում ևս բացակայում է նշված սահմանափակումը։
	
3. Նախագծի հավելվածի 24-րդ կետի 2-րդ ենթակետում կարգավորման բովանդակային ամբողջականությունն ապահովելու նպատակով առաջարկում ենք «նախորդ տարվա» բառերը փոխարինել «մեկ տարվա» բառերով։

  4. Նախագծի հավելվածի 32-րդ կետում առաջարկվում է կարգավորման 2 տարբերակ, ինչը գտնում ենք, որ խնդրահարույց է պայմանավորված այն հանգամանքով, որ ՀՀ կառավարության 2021 թվականի փետրվարի 25-ի N 252-Լ որոշման 17-րդ կետում ամրագրված է, որ «Եթե նախագիծը «Նորմատիվ իրավական ակտերի մասին» Հայաստանի Հանրապետության օրենքի համաձայն ենթակա է պետական-իրավական փորձաքննության, ապա այլ մարմինների կարծիքներն ամփոփելուց հետո նախագծի վերջնական տարբերակը ուղարկվում է արդարադատության նախարարություն, որը պետական-իրավական փորձաքննության եզրակացություն է տալիս այդ օրենքով սահմանված ժամկետներում:»:
	Մինչդեռ, բացի այն, որ վերջնական տարբերակի փոխարեն փորձաքննության է ներկայացվել է Նախագծի «track changes» տարբերակը, այլև՝ առաջարկվել են կարգավորման տարբերակներ։
	Ուստի հարկ ենք համարում նշել, որ վերոնշյալը հակասում է «Նորմատիվ իրավական ակտերի մասին» օրենքի և ՀՀ կառավարության 2021 թվականի փետրվարի 25-ի N 252-Լ որոշման տրամաբանությանը, ինչից ելնելով՝ հայտնում ենք, որ Նախագիծն անհրաժեշտ է ներկայացնել պետական-իրավական փորձաքննության՝ վերջնական տարբերակով։


	















Չի ընդունվել;
Եթե պատմական գնորդների համար նախորդ 3 տարվա ընթացքում իրականացված ներմուծումները թույլ են տալիս կանխատեսել վերջիններիս վարքագիծը ներմուծման գործընթացում, ապա ոչ պատմական գնորդների համար սպասվելիք ներմուծման կանխատեսումները բացակայում են։
Ելնելով վերոգրյալից և  որպեսզի բացառվի Հայաստանի Հանրապետությանը հատկացված արտոոնությունների ոչ արդյունավետ օգտագործումը, նախատեսվում է որոշակի սահմանափակում սահմանել ոչ պատմական գնորդների բաշխվող չափաքանակների հանդեպ։
Միաժամանակ նշենք, որ վերջինները, չբաշխված/չներմուծված/ հրաժարված քանակների առաջացման պարագայում կարող են դիմել լրացուցիչ քանակություններ ստանալու համար։    


Ընդունվել է մասամբ։
Կարգից հանվել է 25 տոննա շրջանառություն ունենալու պահանջը։
Նշենք նաև, որ  ներմուծման լիցենզիայի առարկա հանդիսացող ապրանքի ապրանքային շուկայում ոչ պատմական գնորդների կողմից ոչ պակաս, քան 1 տարի գործունեություն իրականացնելու պահանջը ներկա է գործող իրավական ակտում։ Նշված պահանջը ուղղված է բացառելու Հայաստանի Հանրապետությանը հատկացված արտնությունների ոչ նպատակային օգտագործումը։ 






















Ընդունվել է։



Ընդունվել է։


















	ՀՀ մրցակցության պաշտպանության հանձնաժողով

	08․04․2026թ․
ԳԳ/510-2026

	«Հայաստանի Հանրապետության կառավարության 2025 թվականի հուլիսի 3-ի № 904-Ն որոշման մեջ փոփոխություն կատարելու մասին» Կառավարության որոշման նախագծի վերաբերյալ առաջարկություններ և դիտողություններ չկան։

	
Ընդունվել է։




